
ГЬУЬРМЕТЛУ  РАЙОНЭГЬЛИЯР!
23- февраль Ватан хуьзвайдан югъ я.
Им неинки ял ядай югъ я, и югъ чи уьлкве-

да чIехи суварикай сад я. Чаз идалди чи Ва-
тандин хатасузвал ва азадвал хуьдай бес
кьадар къуват авайди къалуриз кIанзава.
Дуьньядин тарихда чпиз тешпигь авачир

гьунаррин, инсанпересвилин, дурумлувилин-
ни дуствилин дерин гел тур и машгьур сувар
чи  районэгьлийрини  экономикадинни
яшайишдин вири хилера тайин агалкьунар
аваз, пакагьан йикъахъ инанмиш яз, сад-са-
дан гъавурда акьунин ва ислягьвилин гьала-
ра къаршиламишзава.
Чи халкь ва Гьукумат аскеррив дериндай

гьуьрмет  авуналди ,  абурун  гьакъиндай
датIана къайгъударвал чIугуналди эгечIзава,
вучиз лагьайтIа чи армия халкьдин армия я.

Гьуьрметлу районэгьлияр! За квез и чIехи
сувар муниципальный райондин администра-
циядин ва кьилди жуван тIварунихъай муба-
ракзава. Къуй дуьньяда ислягьвал, куь  хизан-
ра бахтлувал хьурай.

                                       Ф.З. АГЬМЕДОВ,
                      «Магьарамдхуьруьн район»
                        муниципальный райондин
                         Администрациядин кьил.

      В А Т А Н
ХУЬЗВАЙБУРУЗ
 Б А Р К А Л Л А

Н А М У С Д И Н
ПАК  БУРЖИ  Я

РОССИЯДИН Федерация-
дин Дибдин законда Ватандин,
хайи халкьдин хатасузвал хуьн
гьар са гражданиндин пак тир
буржи ва намусдин кар тирди
къейднава. Ватандин, хайи
халкьдин хатасузвал хуьн па-
тал къайгъу чIугун вири девир-
ра кьилин месэла яз хьана, ин-
лай кьулухъни яз амукьда.
Уьлкведин дамах яз гьисаб-

завай Яракьлу Къуватрихъ
девлетлу тарих ава.
Яракьлу Къуватри Совет-

рин уьлкве, гуьгъуьнлайни Рос-
сия гьар жуьре бандитрикайни
интервентрикай намуслуви-
лелди хвена. 1918- йисан 23-
февралдиз чIуру ният аваз уьл-
кведиз гьахьай Кайзеран кьу-
шунар Псков, Нарва шегьер-
рин патарив кукIварна. Совет-
рин жегьил государство хвейи
и югъ Яракьлу Къуватар ара-
дал атайди яз гьисабзава ва ам
гьар йисуз вири халкьдин сувар
яз къейдзава. Адалай инихъ
тамам 99 йис алатнава. И де-
вирда чи армияди четин имти-
гьанар вахкана.
Уьлкведин Яракьлу Къуват-

рин тарихда Ватандин ЧIехи
дяведи дерин гел туна. Ам го-
сударстводин мягькемвал,
халкьдин ва Яракьлу Къуват-
рин дурумлувал, чандилайни
гъил къачуз гьазурвал ахтар-

мишай чIехи имтигьан хьана.
1418 юкъуз давам хьайи дяве-
ди Ватандин, халкьдин хатасуз-
вал хуьн патал эвелимжиди
Яракьлу Къуватар гьамиша гьа-
зурвилин цIарцIел хьун патал
серенжемар кьабулун чарасуз
кар тирди субутна.
Чи райондайни аскервилиз

савадлу, сагълам, алакьунар
авай жегьилар ракъурзава. Же-
гьилар аскервилиз, военный
кIелдай заведенийриз гьазуру-
нин жигьетдай райондин шко-
лайрини хейлин кIвалах тухуз-
ва. ЧIехи классра
кIелзавайбуруз дявединни пат-
риотвилин тарсар запасда
авай, тежрибаллу офицерри
гузва.
Школьникриз аскервилин

рекьяй сифтегьан вердишви-
лер гун патал чи районда гьар
йисуз военно-спортивный
къугъунар, армиядиз физ гьа-
зур жезвай жегьилрин спарта-
киада, Призывникдин йикъаз
талукь мярекатар тухузва. Абу-
рун вилик райондин военкомат-
дин работникар, дяведин вете-
ранар, диде-бубаяр рахазва.
Гьелбетда, тухузвай серен-

жемри нетижа тагана тазвач.
Алай вахтунда уьлкведин воен-
ный частара райондин хуьре-
рай вишералди жегьилри къул-
лугъзава, гзафбуру военный за-
веденийра кIелзава. Эхиримжи
йисара жегьилар аскервилиз
рекье тунин тапшуругъ кьилиз
акъуд  тавур  дуьшуьш  хьанвач.
Хъсандиз къуллугъ авуниз

килигна гзаф жегьилрилай
диде-бубайриз военный часта-

рин командиррилай чухсагъул-
дин чарар хквезва.
Эхиримжи вахтара районда

договоррин бинедаллаз (кон-
трактникар) къуллугъзавай ас-
керрин кьадарни къвердавай
гзаф жезвайди къейдна кIанда.
Къе умудлу даях, Ватандин

дамах яз гьисабзавай Яракьлу
Къуватри вичин вилик эцигна-
вай месэлаяр намуслувилелди
гьалзава. Аскервилин буржи
кьилиз акъудунин ва Ватандиз
вафалувал къалурунин жигьет-
дай викIегьвал, уьтквемвал къа-
лурай рухваяр чахъ вири девир-
ра хьана.
Гитлерчийрикай Ватан

хвейи вири йисара Советрин
Яракьлу Къуватрин жергейра
аваз  Дагъустандин, абурукай яз
чи районэгьлийрини душман-
диз рикIелай тефидай ягъунар
кьуна.
Районэгьлийри Ватандин

ЧIехи дяведин вири женгера,
гуьгъуьнлай Афгъанистанда
интернациональный буржи та-
мамардайла викIегьвилелди
иштиракна. Дагъустандал гьу-
жумай бандитрихъ галаз кьиле
фейи женгерани чи районэгьли-
яр хьана.
Ватандин, хайи халкьдин

азадвал, аслу туширвал хуьн
патал къуллугъ ийиз аскерви-
лиз фин Россияда гьар са же-
гьилдин намусдин пак буржи я.
Ватан хуьзвайбурун югъ

къейд авуналди чна чи ветеран-
риз, уьклведин Яракьлу Къуват-
рихъ галаз алакъалу вирибуруз
сувар мубаракзава.

                Р.  МУРАДАЛИЕВ.

ОБЪЯВЛЕНИЕ
Военным комиссариатом Магарамкентского района проводится отбор граждан на военную службу по

контракту для комплектования соединений и воинских частей Южного военного округа для службы в частях
Министерства обороны РФ. Желающих просим обратиться в военный комиссариат Магарамкентского райо-
на по адресу: с. Магарамкент, ул. Ленина 1.

                                                                     Военный комиссар Магарамкентского района Э. ГАДЖИЕВ.

1988- ЙИСАН майдиз совет-
рин кьушунар Афгъанистандай
акъуд хъийиз башламишна. 15-
февралдиз Афгъанистандай
Советрин аскерар акъуд хъу-
вурдалай инихъ 29 йис тамам
хьана. Гьар са йиса чун и   уьл-
кведа кьиле фейи, чи общество-
да ва дуьньядин майданда чпиз
жуьреба-жуьре къимет гайи
вакъиайривай яргъаз акъудза-
ва. Амма чандилайни гъил къа-
чуна чпин буржи кьилиз акъудай
чи аскеррин игитвал садрани
рикIелай алатдач. Интернацио-
нальный буржи тамамардайла
телеф хьайибурун тIварар мар-
мардин плитайра гьатнава, гьа-
мишалугъ яз рикIера  хуьзва.
Абурукай гзафбурун тIварар чпи
кIелай школайриз, куьчейриз
ганва.
Афгъанистанда    интерна-

циональный буржи тамамар-
дайла къалурай кьегьалвиле-
рай вишелай виниз дагъустан-
вийриз гьа жергедай яз чи рай-
онэгьлийризни орденар ва ме-
далар гана, Афгъанистанда те-
леф хьайи чи ватанэгьли Абас
Исрафиловаз Советрин Союз-
дин Игит лагьай тIвар гана.
Чи райондин «афгъанвий-

ри» 15- февралдин юкъуз
Афгъанистанда     интернацио-
нальный буржи тамамардайла
телеф хьайи чи районэгьлияр
цIелегуьнви Керимхан Нагдали-
еван, бутви Суфьян Алимето-
ван, Тагьирхуьруьн къазмайри-
лай тир Селим Хизриеван  багъ-
рийрихъ галаз санал сурарал
фена рагьметлубурун экуь къа-
мат рикIел хкунин митингар
тешкилна.

                Р.  МУРАДАЛИЕВ.

 Са  касни
  рикIелай
алудзавач

15- февралдиз Афгъанистандай Советрин аскерар
    акъуд хъувурдалай инихъ 28 йис тамам хьанва

I4-февралдиз  Россиядин  халкьдин  адетдин  культурадин
центрда  советрин  кьушунар  Афгъанистандай  акъудайдалай
инихъ   28    йис тамам хьуниз   талукьарнавай   мярекат  кьиле
фена.  Мярекат культурадин   отделди   Магьарамдхуьруьн
райондин  искусствойрин  школадихъ, «Централизованный
библиотекайрин система» МБУК-дихъ  галаз  санал   тешкилна
ва  кьиле   тухвана.

       Мярекатда  «Магьарамдхуьруьн  район»  МР-дин  кьи-
лин   заместитель  Марта  Абдуллаевади,  культурадин  отдел-
дин   работникри,  общественный  идарайрин  руководителри,
Афгъанистандин  дяведин  ветеранрин  уьмуьрдин  юлдашри,
жегьилри, ва   СМИ-дин  векилри   иштиракна.

 ГьакIни  мярекатдиз   мугьман яз  кьве  сеферда    кикбок-
сингдай  Европадин    чемпион  Рагьим  Алиевни атанвай.

                                                                                   ЖАННА.

 МЯРЕКАТ  КЬИЛЕ  ФЕНА



   18-февраль, 2017- йис.
 

сес

4

ЧИЛЕРИН   КЪУРУЛУШ   ХЪСАНАРИН
  ГИЛАН  аямдин  хуьруьн

майишат,  къуватлу   техника  ва
минеральный  миянардай  шей-
эр   галачиз  гьич  фикирдизни
гъиз  жедач. Амма  алай  вахтун-
да   минеральный  миянардай
шейэрин   таъсирлувилерикай
ва  менфятлувилерикай  гзаф
рахунарни   жезва,  гьуьжетарни.
Лугьун   лазим  я  хьи,  минераль-
ный  миянардай  шейэр  дуьзда-
каз  ишлемишун  ва  абур   туху-
нин  къайдайрал
кIевелай  амал
авун   девирдин
истемишун я.

  ЯтIани   гзаф
дуьшуьшра   чкай-
рал   тухвай  ахтар-
мишунри   шагьид-
валзавайвал,  рай-
ондин   хозяй-
ствойри,  иллаки
абурун    салар-
банвилин  хиле
кIвалахзавайбуру  картуфриз,
келемриз,  помидорриз  ва  маса
шейэриз   тайинарнавай   кьадар-
дилай   артух  яз   минеральный
миянардай   шейэрин  ем  гузва.
Им  эсиллагь  дуьз  туш.

  Алава   продукция   къачу-
нин ва  кьакьан   бегьерар  бит-
мишарунин  къаст  аваз   мине-
ральный  миянардай   шейэр
нормайрилай  артух  ишлемишун
хийир  ваъ, анжах  зиян   гузва.
Алимри  тестикьарзавайвал,
къайдаяр  хуьн  тавуна,  мине-
ральный  миянардай  шейэр
ишлемишна   битмишарнавай
салан   майвайрик  инсандин
организмдиз  хаталу   тир  гзаф
кьадар   нитратар  акатзава. Ихь-
тин  гьалар арадал  атунин  кьи-
лин   себебни  саларбанри   тай-
инарнавай  кьадар  минераль-
ный  миянардай   шейэр  ишле-
миш  тавун я.

  Къейд  авун   чарасуз  жезва
хьи, набататрин   уьмуьрда  ем-
дин   шейэри  важиблу  роль
къугъвазва. Абур   органический
ва  минеральный  шейэриз   пай
жезва. Саларбанвиле  вирида-
лайни  важиблуди ва  бегьер  па-
тал  кьакьан     менфят  авайди
фитер  я. Абур   дуьздаказ  хуьн,

тайинарнавай  къайдайралди  иш-
лемишун  кьакьан  бегьердин  за-
мин я.

 ЯтIани  чи   райондин   хейлин
майишатра  фитер  хуьнин  къай-
дайрал   эсиллагь  амалзавач.

 ГьакI  гадарнавай,  гьял   тахь-
анвай  фитерик  гзаф  кьадаралди
чIуру  векьерик    эчIелрин   тумар
кумукьзава. Абур   тухвай  чкайра-
ни    гуьгъуьнай  хейлин  эчIелар
жезва.

 Идани  вичин   нубатди  гьа-
силзавай продукциядин  жуваз
акъваззавай  къимет   артух  хьу-
низ   таъсирзава. Гьавиляй  ихь-
тин  гьалар  арадал  атун  тавун
патал  фитер  хуьнин  къайдайрал
кIевелай  амал  авун чарасуз  жез-
ва.

 Асул  гьисабдай  яз  органичес-
кий  миянардай  шейэр  чуьллериз
ва   багълариз  зулухъди тухвана
кIанзавайди я. Амма     чинра абур
гатфарихъайни   тухун  адет  хьан-
ва. И  вахтунда  фитер  набататар
цанвай  хулариз  вегьезва ва  гьакI
абур  чиликни  кутазва. Малум
тирвал, набататар  гзаф  жуьрей-
ринбур  ава. И   кардилай  аслу   яз
абуруз  фитер   тухунин    нормаяр-
ни  тайинарзавайди  я. ИкI,  месе-
ла,  бегьердиз  атанвай  тарар
авай   багъларин  гьар са  гектар-
диз  юкьван  гьисабдалди  20-25
тонн  фитер  тухвана  кIанзава.
Къелемлухар  кутазвай  майдан-
рин  гьар са  гектардиз  20-25  тонн
органический   миянардай  шейэр
тухузва.

 Мадни  са  кар ава. Фитерин
менфятлувал  а  кардикай   иба-
рат  я хьи, абурук  набататри
дуьздаказ   ишлемишун   патал  ча-
расуз тир вири   жуьрейрин  шейэр

ква. ИкI  абурук  набататривай
регьятдиз   ишлемиш  жедай  мик-
ро  ва    макроэлементар ква.
Идалайни  гъейри,  фитери  на-
бататрин  цинни  емдин  систе-
маяр  къайдада   твазва. Накьва-
дин  ери  хъсанарунин, адак  квай
гумус  артух  хьунин  кардани  фи-
тери  важиблу  роль  къугъвазва.

 Алай  девирда   хуьруьн
майишатда     дибдин  дегиш-
вилер   твазвай  вахтунда  мия-

нардай   шейэр
дуьздаказ  ишле-
мишунин  важиб-
лувал  мадни  ар-
тух  хьанва.

 Малум  тир-
вал ,   райондин
саки вири  хуьре-
рин  агьалийриз
усадьбадин  уча-
стокар  чара
авунва. Гьелбет-
да,  и  четин  ва

мишекъат  девирда  идакай
жергедин     инсанриз  еке   куь-
мек   хьун   лазим я. Амма  абу-
руни чпиз  чара  авунвай   май-
данра    агрономиядин  истеми-
шунар  кьилиз  акъудзавач. ИкI
агьалийри  багълари    кьунвай
ва  салан  майваяр  цанвай уча-
стокриз  бес  кьадар   мине-
ральный  миянардай   шейэр
чукIурзава.

 Абурун   гъавурдани  гьатун
акьван четин  туш. Фитерин
къиметар  кьадарсуз  багьа
хьанва ва  гила  абуруз  мине-
ральный   миянардай  шейэри-
кай  хийир  къачуз  кIанзава.
Амма   идакай  чаз   гьеле  ви-
нидихъ  къейднавайвал,  хий-
ир  ваъ,  анжах  зиян   жезва.
Набататрик  чпик   инсандин
организмдиз  хаталу  затIар
акатунилай гъейри,  минераль-
ный  миянардай  шейэри  чил
вични  къайдадай  акъудзава.
ИкI  давам  жез  хьайитIа, са  5-
I0  йисалай  и чилера  са  затIни
битмишариз  хъижедач.

               Н. ДАШДЕМИРОВ,
Магьарамдхуьруьн  райондин
                               агрохимик.

ХУЬРУЬН МАЙИШАТ

Гилавар  гар,
УьцIуь шагьвар
 Къарагъзава
            гьуьлелай.
Ислягьвилин
Лацу  лифер
Луж-луж фирай
              кьилелай.
Пуд  рангунин
            ранг  алай,
Чи асиррин
            женг  алай,
Багьа  пайдах,
Чи  несилри
Мягькем  кьурай
               гъилера…
Приморский  хуьр,
Сел  хьиз  мугьман
Хьанва  ахмиш,
Кьабулзава,
          кIватI  хьана,
Пак  мурадар,
Фикир, хиял
                сад  хьана.
Эл-  жемятдин
Даях  хьайи,
Хайи чилин
Дамах хьайи,
Кьегьал  хцин
                 Мурадан,
 Мадни  хуьр  хьуй
                     авадан,
Багъишиз  тIвар
               куьчедиз…
Къе гьуьлни
АкI аквазва,
Гуя вични
            шерик  хьиз,
Элкъвенвай  са
Вили,буьлуьл
             шуьшедиз…
Кьегьал Мурад!
Уьмуьрдин   рехъ
Хьана  эниш-
                   юхушди,
Садрани гьич
Хьайиди  туш,
Такабур  кьил
                   агъуздиз.
Даим  ви   рикI
Ерийрихъни
Чи  халкь  патал
                 куз  хьана,
Амма  вуна
Гележегдин
Несил  патал,
Гьахъни-  дуван,
Терез-  мизан
       хуьз  хьана…
Ватанперес,
Инсанперес,
ЧIехи  чилин

ЭКВ  ЧУКIУРИЗ   ЧИЛЕРАЛ…

                 АЛЛАГЬЯР  АБДУЛГЬАЛИМОВ

    Мурадханов Мурад Мукаиловичан
            экуь къаматдиз  бахшзава.

         велед  хьиз…
Амма  вуна
Гележегдин
Несил  патал,
Гьахъни-дуван,
Терез- мизан
        хуьз  хьана…
Ватанперес,
Инсанперес,
ЧIехи  чилин
           велед  хьиз,
Гьар са  карда
Хьана  кIвенкIве,
         белед  хьиз…
Ваз  акуна:
Дявед  сарин
ЧIулав  тIуьгъуьн,
Гьар са  кIвале
Гъам-  хажалат
               бул  хьайи,
Яхун суфра,
КьецIил хизан,
Къаяхан кIвал
ЦIай  авачир
            къул  къайи…
Кьерел туна
ИчIи  луьткве,
Хуьнуьх патал
Чи  пак  уьлкве,
Фенай  буба
                дяведиз.
Эхна  гужар-
Дар четин  къар,
Къалин хизан,
           цIай  хьтин,
Бубад  пеше-
Балугъчивал,
Эхь,эвезнай
               дидеди…
Ви улубар
Къе  чун  патал
Са  ирс  хьана,
Къелемдикай
                 хкатай.
Абур  гьар сад

Са  гегьвер  я,
Цавун   тагъдал
Нурлу  гъетер
                  акъатай.
КIевевайдаз
Гъил хкаждай,
Къуьн  кутадай,
Вун  эверай
              гьай  хьана.
Эбеди яз
Хуьзва  рикIе,
Ви  азиз   тIвар;
Ви  гьуьрметар,
Ви  зегьметар
Фенач  бада,
            зай хьанач.

Кузма  ви  гъед,
ЧукIуриз  экв
                чилерал.
Къе жегьилар
Жергедава,
Физва,физва
На  тунвай  чаз
                 гелерай…

Кьудкъанни  цIикьвед…
Гьакьван  ава
 Кьуркьушумдин
Заланвилер,
И  гафарин
                 рекъемда?!
ТIарвилер
                    рикIерин,
Къарсатмишай
                руьгьерин…
Жезва  давам
Гьахъсузвилер,
Къансузвилер
Чи  аямда,
                 алемда…
Шумуд  югъ   тир,
Къувдин  ванци
Къуншид кицIин,
Къайи  сесер
                     япара.
Лугьуда  хьи,
Къушаризни
              гьайванриз,
Аян  жеда…
За лугьузвай:
- Ви кьилиз  хьуй!
Хьурай, Яллагь,
                тапарар…
Куьн  рекьевай,
ЦIийи  йисан
Цуьквер, шадвал
              багъишиз…
Шумуд хизан
Хьана  сефил,
Шумуд касдин
Хана гуьгьуьл,
Лагь, жедани
И  туькьуьлвал
              бамишиз?!
Ятар,ятар…
ЧIулав  гьуьлуьн
                дериндиз,
Ават хьана,
Са гъед хьана
                егиндиз…
Агал хьана,
Акьал хьана
Куь чирагъар –
Нурлу вилер
               экв авай.
Кьегьал вахар,
               рузваяр!
Белки, аршдиз
Физва  суза,
               гьараяр!
ЧIехи Чилин

Тир  векилар,
Чинер алай,
        рекlв алай…
БицIи  дустар
Хиялдаваз,
Алеппадиз
Гьатнай  рекье
              Лиза  вах.
Пак  майилар,
Зайиф хьанвай
Шам  уьлкведин
                     аялар,
Бейнидамаз
             хьана  ярх?!
ЦIайни шаксуз,
Къизгъин рикIиз
КIандачир  ви илихай
Ви рикI кузвай,
На чан  гузвай,
Лукьманан  хьиз,
Хьана   раиж,
               къилихар…
ЦIийи  мани,
ЦIийи аваз,
ЦIийи гьиссер
                   рикIеваз,
Руьгь  хкажиз,
Шадвал пайиз…
Валера,ви
                   хивевай…
Зи  шегьерар
Хуьрерни кваз,
Кьил  хураваз
Элкъвенава
Цуькверизни
                    шемериз.
Гуя синел,
Гьуьлуьн  винел
Таза  кIунчIар,
Квез  яхъ лугьуз,
Калтадзава
Лепейри къе,
               туьмериз.
Гьелбетда, квехъ
Гьардахъ вичин
Умудлу  рехъ,
Мурад, макьсад,
           къаст  авай…
Къе зи  уьлкве
Пайдахарни
                агъузна,
Жегьил чанар,
Мецел  алаз
                ясдава…
Чи тухмачра
Ава  картар…
Куь дестеяр
Акъвазда мад
               зерифдиз.
Ахьтин  несил
Ава  хьи чахъ,
Гьахъвал патал
АтIудай  ракь,
Такабур Чил,
Гьич  тежедай
             зайифдиз…

 ЛЕПЕЙРАЛ
  ЦУЬКВЕР

  ЯХЦIУРНИ  КЬВЕ ЙИСУЗ

БАХТ.  Яраб  ам   квекай
ибарат  ятIа? Садбуру  мал-
девлет хьун-им  бахтлувал яз
гьисабзава. Кьвед лагьайбу-
руз  туькIвей  хизан,  ферли
веледар  хьун   бахтлувал  яз
аквазва, масабуруз  еке  къул-
лугъдал  хьун   бахтлувал  яз
аквазва.

 Къе   заз  са   бахтлу  хи-
зандикай  квез  са     ихтилат
ийиз  кIанзава.  Абур  санал
яшамиш  жез 42  йис   хьанва.
Улубековрин  хизан, Гъеп-
цегьрин  хуьре, районда  еке
гьуьрмет  авай  хизанрикай  я.
Улубеков  Изам   Зейнедино-
вич  I953- йисуз  Гъепцегьрин
хуьре   дидедиз  хьана. Изам
Зейнединовича  кIвалахдин
сифте    йикъарилай   вич
хъсан   тешкилатчи  яз  къа-
лурна. Неинки  районда, гьакI
уьлкведин  сергьятрани  кьи-
ле  физвай   хейлин    конкур-
сра,  фестивалра,  фольклор-
дин   мярекатра     активдаказ
иштиракна, ам   гзаф  кьадар
дипломриз,   Гьуьрметдин
грамотайриз,    пишкешриз
лайихлу  хьана.  Изам  Зей-
нединовича  устадвилелди

зуьрнедай   тамамарзавай
милли  авазрин  сесинихъ
Махачкъалада, Москвада,
Сочида ,  Ростовда ва   чи
уьлкведин   гзаф  маса   ше-
гьерра     яб  акална  ва  ви-
низ  тир  къимет  гана. Варз-
ни  зура   Испаниядин  са
шумуд  шегьерда   зуьрнедай,
кфилдай,  кларнетдай   тама-
марай  лезги  халкьдин  аваз-
ри   испанвияр  гьейранарна.
И  йикъара   Улубековрин

хизан   Вирироссиядин  кон-
курсда  «Йисан  хизан-20I6»
(«Номинация  семья  храни-
тель   традиций »)  гъалиб
хьана. Неинки  Изам  Зейне-
динович, гьакI  ада  тешкилай
хизандин  ансамбльдин   та-
рифни  яргъариз чкIанва.
Улубеков   Изама   вичин
уьмуьрдин  юлдаш  Людми-
лани  галаз  4  аял  шегьре-
дал  акъудна  ва   ирид  хтул
тербияламишзава.
Къуй   бахтлу  хизанрин,

инсанрин  кьадар   лезгистан-
да, республикада  виринра
мадни  артух  хьурай!

                              ЖАННА.

ПРОКУРАТУРОЙ  района
проведена проверка исполне-
ния органами местного самоуп-
равления требований Феде-
рального закона «О контракт-
ной системе в сфере закупок
товаров, работ, услуг для обес-
печения государственных и му-
ниципальных нужд».
Из материалов проверки

следует, в нарушение норм на-
званного федерального акта
заказчиками (муниципальными
органами, свыше 50 муници-
пальными бюджетными и ка-
зенными учреждениями, муни-
ципальными унитарными пред-
приятиями)  планы  закупок ,
планы-графики закупок на 2017
год не сформированы и не раз-
мещены в единой информаци-
онной системе планов закупок.
Не опубликование указан-

ных  документов  нарушает
принципы открытости, прозрач-
ности информации о контракт-
ной системе в сфере закупок,
обеспечения  конкуренции ,
единства контрактной системы
в сфере закупок, ответственно-
сти за результативность обес-
печения муниципальных нужд,
эффективности осуществле-
ния закупок и расходования
бюджетных средств, что в це-
лом является коррупциоген-
ным фактором.
По результатам проверки

09.02.2017 главам 22 сельских
поселений внесены представ-
ления об устранении наруше-
ний законодательства о кон-
трактной системе закупок това-
ров, работ и услуг для муници-
пальных нужд.
Рассмотрение актов реаги-

рования взято на контроль.

            М. КАЗИАХМЕДОВ,
                 прокурор района,
старший советник юстиции.

В  ПРОКУРАТУРЕ  РАЙОНА

 По  результатам
       проверки

  БАХТЛУВИЛИН  РЕКЬЕ

            ОБЪЯВЛЕНИЕ К  СВЕДЕНИЮ  ЖИТЕЛЕЙ
                      МАГАРАМКЕНТСКОГО  РАЙОНА
НАЧИНАЯ  с  17  января 2017  года  на  территории  сельских  поселе-

ний  муниципального  района  Административной  комиссией  в  муници-
пальном  районе  «Магарамкентский   район»  совместно  с  главами
сельских  поселений, МКУ «Отдел  строительства  Архитектуры  в  ЖХК»,
во  взаимодействии  с  уполномоченными  участковыми   инспекторами
полиции  проводятся  рейдовые  мероприятия  по  соблюдению  гражда-
нами  Правил  благоустройства  территорий  сельских  поселений.

Убедительно  просим  привести  в  надлежащее   состояние  придомо-
вые  территории,  убрать  строительный  материал,  мусор  с  автодорог  и
улиц.

На  лиц   допустивщих  правонарушения,  законодательство  в  данной
сфере  будут  составлены  административные   протоколы  по  ст 3,6
КоАп  РД «Нарушение  муниципальных  нормативных  правовых  ак-
тов  по  вопросам   благоустройства  территории  муниципального
образования».

1. На  проведение  предусмотренных  правилами  благоустройства
территории  муниципального  образования  работ  по  содержанию  и
уборке  территорий  и  объектов  благоустройства,  повлекшее  их  загряз-
нение,  засорение, либо  нарушение  установленных  сроков  и  порядка
проведения  указанных  работ,  не  повлекшее  нарушения  экологических
и санитарно-эпидемиологических  требований,-  влечет  наложение   ад-
министративного  штрафа  на  граждан  в  размере  от  одной  тысячи
до  двух  тысят  рублей;  на  должностных  лиц-от пяти  тысячи  до
пятнадцати  тысяч  рублей;  на  юридических лиц –от  десяти  тысяч
до  тридцати  тысяч  рублей.

2.Те  же  действия,  совершенные  повторно  в  течение  года,-
влекут наложение административного штрафа на граждан в размере
от двух  тысяч  до четырех  тысяч  рублей;  на  юридических лиц  -от
трицати   тысяч   до  пятидесяти   тысячи   рублей.

                                       АДМИНИСТРАТИВНАЯ  КОМИССИЯ   В  МР
                                                           «МАГАРАМКЕНТСКИЙ  РАЙОН».

КАК  ИЗВЕСТНО, 8  декабря  2016 г.
собрание   народных  депутатов  муници-
пального  района  «Магарамкентский  рай-
он» приняло  решение  (№81-V1СД от
08.2016 г.)  о  присвоении    Магарамкент-
ский ДЮСШ №1  имя  Героя Советского
Союза  Абаса   Исламовича  Исрафилова.

 Во  исполнение  решения собрания
депутатов,  а  также  приказа № 19 –П от
31.01.2017  г. по  Магарамкентскому УО, в
Уставе  и другие  правоустанавливающие
документы  Магарамкенсткой  ДЮСШ  №1
внесены  соответствующие  изменения.

 Отныне    наша  спортивная  школа
будет  носить гордое  и  почетное  имя  Ге-
роя  Советского  Союза  Абаса  Исрафи-
лова.

 Важнейшей  задачей   тренерско-пре-
подавательского  коллектива школы  яв-
ляется  воспитание  гражданина  и  патри-
ота   Отечества. Мы  будем   и  впредь
воспитывать   нашу  молодежь  на   приме-
рах  мужества  и  стойкости,  проводить
воспитательную  работу   опираясь  на  бес-
смертные  примеры     патриотизма  и  вер-
ности  своей  отчизне  ибо  замечено: «От-
рицая  историю, народ  лишается  памяти,
а  лишившись   её  перестает  быть  наро-
дом».

      Администрация   спортшколы.

ИНФОРМАЦИЯ

 ГЬУЬРМЕТ  ЯЗ

ДАГЪУСТАНДИН  меркезда  викIегьвилин ор-
дендин  кавалер  Артур Бабаеваз    рикIел  хуьнин
мемориальный доска  ачухдай  мярекат  кьиле
фена.

  Ам  сифте  гаф   рахуналди  политехнический
колледждин  директор  Гьасан  Айгунова  ачухна.
Ада  вичин   рахунра  къейдна, Артур  Бабае-

ван  уьмуьр  акьалтзавай  несилдиз  чешне  хьун
лазим  я,мемориальный доска  эцигдай  чкани
кьегьалдиз виликдай вичи  чирвилер  къачур  Рес-
публикадин  политехнический  колледж  хкянава.

  КIватI хьанвайбуру  вирида  сад  хьиз  Росси-
ядин   УФСБ-дин   капитан  Артур  Бабаеван
акьалтIай   инсанвилинни,  пешекарвилин  ерияр
къейдна.

 2004-йисан 2-  июлдиз  къуллугъдин   буржи
тамамардай  береда  бедбахтвилик  акатна  Артур
Бабаев  телеф  хьана.

  КЬИЛИЗ  СЕР  ЯНАВАЙДИ

 РЕСПУБЛИКАДИН  соцсетра   цIудралди  инса-
нар  кьейи, абурун   мейитар вичин  сала  чилик  ку-
тур,  анжах  алатай  вацра  вагьшивилелди  вад  кас
кьейи  Каспийскдин  агьали  Нурмегьамедов  Мурад
Мегьамедзапирович  кьунвайдан гьакъиндай   ма-
луматар  пайда  хьана.

 РД-да  авай  РФ-дин  СК- дин  СУ- дин  офици-
альный  векил  Расул Темирбегован  гафаралди, Нур-
мегьамедов  20I6- йисан  декабрдин  эхирра  кьуна.
Адак  пуд  кас яна  кьинай  тахсир  кутазва.
Вири  и ксар  ада  20I6-йисан  декабрдиз,  эхи-

римжидини  25-декабрдиз  кьена.
Тахсиркарвилер   яшайишдин ,  гьак Iни

дакIанвилин себебар  аваз  арадал  атана.
                    материалар гьазурайди-  ЖАННА.

ЧИ  РЕСПУБЛИКАДА


